
Mensahe 12

Moanhi si Cristo uban sa Ganti ug Silot, 
ang Sugang Naghayag sa Ngitngit nga Dapit, 

ug Tagong Mopakita si Cristo sa Iyang Mga Mananaog  
ingon nga Bituon sa Kabugason

Basahong Kasulatan: Bug. 22:12, 16; 2 Ped. 1:19

I.	 “Ania karon, magdali Ko sa pag-anhi, ug naa Nako ang Akong 
ganti nga ihatag sa matag usa segun sa iyang buhat”—Bug. 
22:12:
A.	 Gisubli sa Ginoo ang Iyang pasidaan, “Magdali Ko sa pag-anhi” 

(3:11; 22:7), aron hunahunaon nato ang Iyang ganti, nga ihatag sa 
Iyang pagbalik.

B.	 Inig-anhi sa Ginoo, ihatag kining gantiha sa matag usa sa mga 
magtutuo, sa malalin na sila, didto sa hukmanan ni Cristo—2 Cor. 
5:10; 1 Cor. 4:5; Rom. 14:10; Mat. 16:27.

C.	 Ang Griyegong pulong nga gihubad og “ganti” sa Bugna 22:12 nag-
pasabot og “mga suhol.”

D.	 Inigbalik ni Ginoong Jesus aron manag-iya sa gingharian, ganti-
han o silotan Niya ang tanang Iyaha:
1.	Makadawat sa silot sa Ginoo ang uban kay nagpasabot ang 

Iyang pulong “naa Nako ang Akong ganti” nga dili lang ganti 
ang naa kondili silot sab.

2.	Sa pagtuman niini, nipahayag ang Ginoo sa Bugna 22:7 og, 
“Magdali Ko sa pag-anhi. Bulahan ang nagtuman sa mga pulong 
sa panagna ning basahong linukot.”

3.	Bulahan ang nagtuman sa mga pulong sa panagna sa Bugna 
kay magantihan siya.

4.	May kalabotan gyod sa tinagdan nato karon ang ganting mada-
wat nato niadtong adlawa:
a.	Niingon ang 1 Corinto 3:8 nga magantihan ta segun sa atong 

pagpangabudlay.
b.	Niingon si Ginoong Jesus sa Mateo 16:27 nga sa Iyang pagba-

lik gantihan ta Niya segun sa atong binuhatan.
E.	 Walay kalabotan sa atong mga buhat ang walay kataposang kalu-

wasan, apan ang ganti sa gingharian hingpit gyong segun sa mga 
buhat nato nga nahuman nato pinaagi sa kinabuhi sa Ginoo hu-
man ta maluwas.

F.	 Ipadayag  gyod ang tanang naluwas atubangan sa hukmanan ni 
Cristo aron makadawat ang tagsatagsa sa mga butang nga nabuhat 
pinaagi sa lawas segun sa iya nang nabatasan, maayo ba o daotan; 
makadawat og ganti ang nagbatasan og maayo, ug makadawat og 
silot ang nagbatasan og daotan—2 Cor. 5:10.

G.	 Mobarog ta atubangan sa hukmanan ug mohatag og husay sa 
Ginoo kalabot sa tanang pagkinabuhi, paggawi, ug binuhatan nato 
kaniadto; tungod man niini nga bisan si apostol Pablo niingon nga 
wala siya mangahas nga magsusi sa iyang kaugalingon, apan Siya 
nga nagsusi niya mao ang Ginoo—1 Cor. 4:3-4.

H.	 Importante ang paagi sa pag-alagad ug pagbuhat nato alang sa 
Ginoo human ta maluwas.



I.	 Niingon si Pablo, “Kon magpabilin ang buhat sa tawo nga gitukod 
niya ibabaw sa patukoranan, makadawat siyag balos”—3:14.

J.	 Inigbalik sa Ginoo, dunay paghukom; nianang paghukoma huk-
man Niya kon makadawat ba tag ganti o silot. 

K.	 Madesisyonan ang ganti sa hukmanan ni Cristo: “Ipadayag man 
gyod tang tanan atubangan sa hukmanan ni Cristo, aron makada-
wat ang tagsatagsa sa mga butang nga nabuhat pinaagi sa lawas 
segun sa iya nang nabatasan, maayo ba o daotan”—2 Cor. 5:10.

II.	 “Nabatonan namo ang pulong sa panagna nga labi pang gipalig-
on, nga maayo nga inyong tagdon ingon sa sugang naghayag 
sa ngitngit nga dapit, hangtod mobanagbanag ang adlaw ug 
mosubang sa inyong kasingkasing ang bituon sa kabugason”— 
2 Ped. 1:19:
A.	 Gipakasama ni Pedro ang pulong sa panagna sa Kasulatan sa su-

gang naghayag sa ngitngit nga dapit:
1.	Nagpakita kini nga ngitngit nga dapit diha sa ngitngit nga ga-

bii kining panahona (Rom. 13:12), ug naglihok ug nagbuhat ang 
tanang tawo ning kalibotana diha sa kangitngitan.

2.	Ang pulong sa panagna sa Kasulatan, ingon nga sugang nag-
hayag sa mga magtutuo, nagdalag espirituhanong kahayag nga 
naghayag diha sa ilang kangitngitan (dili kahibalo ra sa mga 
letra aron ilang masabtan), maggiya nila nga mosulod sa hayag 
nga adlaw, moagi man ngani sa ngitngit nga gabii hangtod mo-
banagbanag ang adlaw sa pagtungha sa Ginoo. 

3.	Sa dili pa motungha ang Ginoo ingon nga kahayag sa Adlaw, 
gikinahanglan nato kining pulonga ingon nga kahayag nga mo-
hayag sa atong mga paggawi.

B.	 Pasumbingay ang mobanagbanag ang adlaw (2 Ped. 1:19) nga 
naghulagway sa umalabot nga panahon nga puno unya sa kaha-
yag, sama sa pagbanagbanag sa masanagong adlaw, nga dunay 
bituon sa kabugason nga mosubang, sa dili pa mokadlawon, diha 
sa kasingkasing sa mga magtutuo, nga nahayagan tungod sa pag-
pamati nila sa naghayag nga pulong sa panagna diha sa Kasulatan:
1.	Sa panahon sa apostasiya maayo gyong mamati ang mga mag-

tutuo ning butanga, aron mohayag ang pulong sa panagna, ingog 
suga, diha sa kangitngitan sa apostasiya hangtod mobanag-
banag kanila kanang adlawa.

2.	Makadasig kini nila nga maikagon gyong magtinguha sa presen-
sya sa Ginoo ug magmatukawon aron dili nila masipyatan ang 
Ginoo sa tagong pag-anhi (parousia) Niya, sa dihang moabot 
Siya ingog kawatan.

3.	Nagpasabot gyod kining pasumbingaya sa umalabot nga pana-
hon, sa panahon sa gingharian, ingog adlaw nga mobanagbanag 
sa pagtungha (sa pag-abot) sa Ginoo (v. 16) isip Adlaw sa pagka-
matarong (Mal. 4:2), nga mosidlak lagbas sa kadulom sa ngitngit 
nga gabii ning panahona.

4.	Sa wala pa kini, sa kinangitngitang takna sa gabii mopakita ang 
Ginoo ingon nga bituon sa kabugason (Bug. 2:28; 22:16) ngadto 
sa mga matukawon ug naghulat sa bililhong pagpakita Niya 
(2 Tim. 4:8).



5.	Nahayagan na sila sa paghayag sa pulong sa panagna, nga ma-
kadala nila ngadto sa pagbanagbanag sa adlaw.

6.	Kon mamati ta sa pulong sa Biblia, nga naghayag ingog suga 
diha sa ngitngit nga dapit, mosubang Siya sa atong kasing-           
kasing aron mohayag sa kangitngitan sa apostasiya nga nahi-
mutangan nato karon, sa dili pa ang aktwal nga pagtungha Niya 
ingon nga bituon sa kabugason.

III.	 “Ako ang Gamot ug ang Kaliwat ni David, ang masanagong bi-
tuon sa kabugason”—Bug. 22:16b:
A.	 Si Cristo, nga gitiman-an sa langitnong mga maghahayag, sa mga 

kahayag, mao ang masanagong bituon sa kabugason—v. 16b.
B.	 Sa pagbalik ni Cristo Siya unya ang nisubang nga Adlaw alang sa 

kadaghanan sa Iyang katawhan (Mal. 4:2) apan alang sa mga ma-
higugmaong nagtukaw alang Niya ang bituon sa kabugason.

C.	 Ganti alang sa mga mananaog ang bituon sa kabugason: “Ihatag 
Nako…ang bituon sa kabugason”—Bug. 2:28.

D.	 Si Cristo nga Gamot ug Kaliwat ni David may kalabotan sa Israel 
ug sa gingharian, samtang ang pagkabituon Niya sa kabugason 
nga masanagon may kalabotan sa iglesia ug sa paglalin.

E.	 Mosubang ang bituon sa kabugason sa dili pa ang kinangitngitang 
panahon, sa dili pa mokadlawon.

F.	 Ang dakong kasakitan mao unya kining kinangitngitang panahon, 
ug human niini mobanagbanag ang adlaw sa gingharian; nagpa-
sabot kini nga mopakita si Cristo ingon nga masanagong bituon sa 
kabugason sa kinangitngitang panahon, sa dili pa matapos kining 
panahona.

G.	 Dayag nga mopakita ang Ginoo sa Iyang katawhan ingon nga Ad-
law panahon sa gingharian, apan sa dili pa ang dakong kasakitan 
tago Siyang mopakita sa Iyang mga mananaog ingon nga bituon sa 
kabugason aron lalinon sila.

H.	 Mopakita lang sa mga matukawon ang masanagong bituon sa ka-
bugason.

I.	 Dili makakita sa bituon sa kabugason ang nangatulog nga mga 
magtutuo; kasagaran ra nilang makita si Cristo ingon nga Adlaw.

J.	 Ang mga matukawon ang unang makatilaw sa kalunhaw sa Iyang 
presensya inigbalik Niya human sa Iyang dugay nga pagkawala.

K.	 Natapos ang tibuok Biblia sa tinguha nga moanhi ang Ginoo nga 
gipadayag ingog pag-ampo.

L.	 Ang pag-ampo ni Juan sa Bugna 22:20 mao ang kataposang pag-
ampo sa Biblia.

M.	 “Niingon Siya nga nanghimatuod ning mga butanga, Oo, magdali 
Ko sa pag-anhi. Amen. Ari na, Ginoong Jesus!”—v. 20.

